
BOSNA I HERCEGOVINA
TUŽILAŠTVO-TUŽITELJSTVO BiH

S A R A J E V O 
Broj: 
Sarajevo, 01. 04. 2011. godine

Z A P I S N I K 

O SASLUŠANJU SVJEDOKA

Sastavljen dana 01. 04. 2011. godine u prostorijama Tužilaštva-Tužiteljstva Bosne i Hercegovine u Sarajevu, u krivičnom predmetu protiv više službenih lica,  zbog krivičnog djela Organizovani kriminal iz člana 250. a u vezi sa krivičnim djelom Zloupotreba službenog položaja i dr., Krivičnog zakona Bosne i Hercegovine.
PRISUTNI:
1.  Tužilac: Dubravko  Čampara, upoznat i dao saglasnost za saslušanjem 




2. Istražitelj u Tužilaštvu BiH: Mujo Smajlović, po ovlaštenju tužioca Dubravka Čampare,


3. Svjedok: Besim Ajanović

4. Zapisničar: Nada Stjepanović          

Započeto u 19,05  sati
Na osnovu člana 86. stav  2. ZKP-a opominjem Vas da ste dužni govoriti istinu. Ne smijete ništa prešutjeti. Upozoravam Vas da je davanje lažnog iskaza krivično djelo propisano članom 235. Krivičnog zakona Bosne i Hercegovine za koje je zaprijećena kazna zatvora od 6 mjeseci do 5 godina. 

Na osnovu čl. 86. stav 3.  ZKP BiH svjedok o sebi daje  slijedeće podatke:

· Ime i prezime: Besim Ajanović


           
​​​
· Nadimak: Besko

           


· Ime i prezime oca: Hasan Ajanović



· Ime i djevojačko prezime majke: Zuhra rođeno Mehdić
           

· Mjesto rođenja: Jajce, općina Jajce
          

· Mjesto i adresa stanovanja: Torlakovac bb, Donji Vakuf,

· Dan, mjesec i godina rođenja: 05. 10. 1964. godine 


· JMBG:0510694191768




· Narodnost: 
Bošnjak

· Državljanstvo: BiH

· Zanimanje: Službenik, završena Gimnazija

· Da li je pismen: Da






· Završene škole:  SSS

· Porodične prilike (udata-oženjen): oženjen,  otac dvoje djece 

· Da li je, gdje i kada služio vojsku: da, 1983/84, Prizren,Kosovo

· Da li ima čin rezervnog vojnog starješine: Vodnik

· Da li se vodi u vojnoj evidenciji i kod kojeg organa:da, Donji Vakuf, 

· Kakvog je imovnog stanja:  srednje

· Da li je, kada i zašto osuđivan: ne


· Da li se protiv njega vodi drugi krivični postupak i za koje krivično djelo: ne. 

___________________________

Potpis svjedoka
Upozoravam Vas da ste dužni Tužlaštvo i Sud obavještavati o svakoj promjeni adrese ili promjeni boravišta.  

Na osnovu člana 81. st.  5., 6. i 7. ZKP BiH dužni ste se odazivati na svaki poziv Tužilaštva  i Suda a ukoliko niste u mogućnosti pristupiti morate o razlozima obavijestiti Sud i Tužilaštvo. Ukoliko ne postupite po ovom upozorenju možete biti kažnjeni novčanom kaznom do 5.000 KM, a biće naređeno Vaše prinudno dovođenje. Dužni ste da svjedočite. Ako odbijete svjedočenje Sud Vas može kazniti novčanom kaznom do 30.000 KM.

Da li razumijete ovu pouku?

Razumijem pouku. 

_________________________

      /Potpis svjedoka/
Na osnovu člana 8. ZKP BiH obavještavate se da su pred ovim Tužilaštvom u ravnopravnoj  upotrebi službeni jezici Bosne i Hercegovine bosanski, hrvatski i srpski i oba pisma  – ćirilica i latinica. Ukoliko ne razumijete službeni jezik Tužilaštva osigurat će se usmeno prevođenje Vaše izjave kao i isprava i drugog dokaznog materijala.

Da li razumijete službeni jezik Tužlaštva  i na kojem pismu želite da se sačini zapisnik? Ukoliko ne razumijete, da li želite prevoditelja?

Razumijem službene jezike Tužlaštva BiH i želim da se zapisnik sačini na latinici. 
_________________________

     (Potpis svjedoka)
Na osnovu člana 84. ZKP BiH svjedok se poučava:

· Imate pravo da ne odgovarate na pitanja ako bi Vas istinit odgovor izložio krivičnom gonjenju,

· Da biste odgovorili i na ta pitanja možete tražiti imunitet.

Ukoliko dobijete imunitet dužni ste svjedočiti i nećete biti krivično gonjeni osim ako ste dali lažni iskaz.

Da, mislim da mi u ovoj fazi imunitet nije potreban, te ukoliko bude bilo potrebno da se da imunitet, očitovat ću se blagovremeno prema postupajućem tužiocu.
_________________________

     (Potpis svjedoka)
Na osnovu člana  91. ZKP BiH možete tražiti da budete saslušani u položaju zaštićenog svjedoka u skladu sa Zakonom o zaštiti svjedoka pod prijetnjom i ugroženih svjedoka. 

Da li razumijete ove pouke?

„Da, mislim da mi u ovoj fazi nije potrebna zaštita, ali ukoliko dođe do mog svjedočenja pred Sudom, a procjenim da mi je potrebna zaštita, tražim da se provede propisana procedura oko davanja zaštite svjedoka shodno odredbama Zakona o zaštiti svjedoka, ugroženih svjedoka i svjedoka pod prijetnjom“.
 ______________________
      Potpis svjedoka

IZJAVA SVJEDOKA


Prije svega želio bih da naglasim da je razlog mog prijavljivanja, odnosno davanja ove izjave isključivo moralne prirode jer kao odgovoran, i savjestan građanin želim da ukažem na sve nezakonite radnje od strane  većeg broja osoba koje se nalaze u izvršnoj i zakonodavnoj vlasti  na svim nivoima vlasti od državnog nivoa do općinske vlasti. Posebno je izražena na kantonalnom nivou.


Došao sam do javnog saznanja, da na području Srednjobosanskog Kantona, djeluje organizirana grupa ljudi, za koje postoje osnovi sumnje da su počinili višestruka krivična djela iz oblasti Organiziranog kriminala, član 250. stav 1.,KZ BiH,u vezi krivičnih djela Zloupotrebe službenog položaja ili ovlasti iz člana 383.KZ FBiH, KD Nesavjestan rad u službi 387, KD Primanja dara i drugih oblika koristi iz člana 380. istog zakona. A u stjecaju s drugim KD kao što su: KD Dogovor za izvršenje kaznenog djela iz člana 340, KD Sudjelovanje u grupi ljudi koja počini krivična djela 341 iz člana , KD Neizvršavanje sudske odluke iz člana 351,KD Povreda ravnomjernosti u zapošljavanju iz člana 279, Povrede prava iz radnog odnosa iz člana 280. istog zakona o čemu sam već duže vrijeme obavještavao nadležne institucije koje nisu ništa poduzimale niti htjele izdvojiti vrijeme da me saslušaju i pokrenu postupke. Ovdje posebno ističem kantonalno tužilaštvo jer sam 8 puta pokušavao obaviti razgovor sa Glavnim tužiocem Dautovićem koji "nije imao" vremena za mene, niti on niti bilo koji drugi tužilac! To je ohrabrilo spomenutu kriminalnu grupu koja je počela vršiti na mene pritisak da odustanem. Kada sam to odbio Salko Selman mi dao nezakonit otkaz na mjesto sekretara Kantonalnog odbora SDA i naredio udaljavanje iz prostorija. Ja sam to odbio i nastavio dolaziti na posao. Već prvi dan mog dolaska na ulaznim vratima su me čekali pripadnici policijske uprave Travnik koji su došli bez naloga i samo na osnovu usmene naredbe ministra Milanovića vođi sektora i tražili da napustim prostorije SDA pod prijetnjom prinudnog izvršenja. Bilo je ukupno 17 takvih intervencija prema mojoj evidenciji. Kao prilog ovakvog načina zloupotrebe policiji prilažem 4 dokumenta kao dokazni materijal.

          Zbog svega iznesenog i dobre organizovanosti i uvezanosti ove kriminalne grupe, a posebno postojanja opasnosti od odlaganja provođenja istrage u cilju pribavljanja i osiguranja zakonskih materijalnih dokaza, neophodno je poduzimanje hitnih mjera i radnji dokazivanja otvaranjem istrage. Smatram da je u ovom složenom predmetu potrebno pristupati hitno i temeljito jer izostanak reakcije nadležnih tijela otkrivanja i gonjenja počinitelja kaznenih dijela od strane daje podršku dalje razvoju legla kriminala u SBK kojeg "popularno" zovu "Selmanova hobotnica". Zato prvo potrebno krenuti upravo od Salke Selmana premijera Vlade SBK/KSB.

1. Salko Selman; aktualni premijer Vlade;

· U vremenskom periodu 2003-2011.godine  obavljajući dužnost premijera Vlade i predsjednika kantonalnog odbora SDA Travnik, kao odgovorna osoba iskoristio svoj službeni položaj i to nenamjenski trošio budžet Kantona, te isti doveo u kolaps, a  već godinama ne Izvršava više pravosnažnih  sudskih  presuda korisnicima budžeta. To najbolje potvrđuje činjenica da je Ured za reviziju BiH čak 6 (šest) puta budžetu SBK/KSB dao negativnu ocjenu. 
· U vremenskom periodu 2003 - 2011.godine  obnašajući dužnost premijera Vlade i predsjednika kantonalnog odbora SDA Travnik, kao odgovorna osoba iskoristio svoj službeni položaj i direktno uticao na dodjele svih koncesija u SBK/KSB uz prethodno temeljit odabir državnih službenika koje je imanova u komisije za dodjelu koncesija. Najočitiji primjer je Abdulah Burek, pomoćnik ministra za poljoprivredu čiju je suprugu Esminku Burek zaposlio na poziciji pomoćnice ministra obrazovanja, kulture i sporta nakon što je Abdulah odradio koncesije na način kako je to Selman zahtjevao. Nije mu smetalo ni to što je Esminka Burek prije toga od tog istog budžeta dobila otpremninu 15.000 KM i sporazumno napustila radno mjesto profesora u srednjoj školi G.Vakuf/Uskoplje. Vahid Šehić, dugogodišnji je direktor te ustanove i istaknuti član SDA u G.Vakufu/Uskoplju. Pored ove usluge direktor Šehić je porodici Burek, po nalogu Selmana omogućio da nelegalno privatiziraju stan čiji 51%-tni vlasnik Srednja škola G.Vakuf/Uskoplje. Tadašnji predsjednik Upravnog odbora je odbio potpisati Odluku kojom se Srednja škola G.Vakuf/Uskoplje odriče svojih 51% vlasništva u korist prof. Esminke Burek. Abdulah Topčić je to odbio tako da je ostala tajna na koji način se ovaj kriminal odradio. Porodica Burek je kasnije taj stan prodala, kupila ogroman stan u Zenici i promjenila mjesto prebivališta jer je G.Vakuf/Uskoplje mala općina te se počelo primjećivati njihovo naglo i enormno bogaćenje. (Dokaz - trag: Akt kojim je tražena informacija o sudbini spornog stana). Nekoliko su puta mijenjani članovi Komisije za dodjelu koncesija ali ne i Abdulah Burek a razlozi su više nego jasni.

· U navedeno vrijeme obavljanja dužnosti premijera Vlade SBK, nezakonito je zapošljavao osobe u administraciju Kantona, birajući podobne stranačke ljude raspoređujući ih kao državne službenike i namještenike, ne poštujući  važeći Zakon o rad FBiH, niti Važeće Pravilnike i druge pravne propise kojima je regulirana oblast zapošljavanja odnosno radnih odnosa (Primjer: zapošljavanje Sanela Mahalbašića u protokol Vlade Kantona, svoje setrišnje u stručnu službu tuzlanskog fakulteta itd.).

· Kao predsjednik kantonalnog odbora SDA omogućio i prikupljao nelegalno novčana sredstva, te formirao nezakonitu Crnu blagajnu za nelegalno uzimanje novaca od privrednika interesno povezanih s strankom SDA. To je praksa koja se radi svake izborne godine, skupe se ogromna sredstva koja se kasnije utroše na lične promocije a ne na zajedničke potrebe stranke. Sredstva dobiju samo podobni ili odabrani kadrovi koje on naziva "kapitalcima" jer ti ljudi jednostavno moraju proći na izborima. Sredstva crnih blagajnih služe za tu namjenu. Prikupljaju ih Selmanu odani ljudi poput šefa njegovo kabineta Kozara Ede itd. a nakon izbora napravi se zapisnik i sva dokumentacija se uništi. Ovo je samo jedan izvor finansiranja kandidata SDA na listama za izbore, drugi je podjela budžetskog novca putem Kantonalne uprave za pitanja boraca preko koje se svake "izborne" godine po općinama podijeli ogromna količina novca za plaćanje aktivista SDA na terenu u cilju postizanja dobrog rezultata. (Dokaz: Spisak podjele novca iz kog se vidi da je Nurudin Alihodža kandidat SDA za Skupštinu SBK iz ovog izvora dobio 4.000 KM za plaćanje svojih aktivista i lobista. Da je ovaj metod efikasan pokazuje činjenica da da je imenovani uspio dobiti dovoljan broj plaćenih glasova i biti izabran u Skupštinu SBK). Puno je ovakvih primjera a supruga direktora uprave za pitanja boraca Esada Crnice gospođa Halima Crnica već drugi mandat biva izabrana na poziciju zastupnice Skupštine SBK. Dakle, pouzdana i efikasna metoda.

· Udružio se u organiziranu grupu osoba po stranačkoj podobnosti za dogovor i činjenje krivičnih dijela. Grupa se širila na način da sazna da su pojedinci skloni kriminalu i da iza sebe imaju pokrenute postupke ili materijale koji dokazuju njihovu umješanost u kriminal a onda ih postavljao na odgovorne pozicije preko kojih peru novac u saradnji sa tajkunskim firmama sve cilju pribavljanja protupravne imovinske koristi za sebe i druge članove Vlade i odane kadrove SDA. Najbolji primjeri za to su Drago Vukoja dosadašnjih komesar policije koji ima tamnu ratnu prošlost i nekoliko kafanskih tuča koje su zataškane kada su ga ministar Milanović i premijer  Selman imenovali na dužnost komesara posebnim odabirom članova Komisije za nadgledanje rada policijskog komesar i Huso Sušić načelnik općine Donji Vakuf, koji je na nezakonit način registrovao džip koji je kao ratni plijen dovukao iz Ključa i vozio sve do 2001. godine, zatim uzimao mito u komisiji za procjenu vrijednosti nekretnina, koji ima izgrađen porodični poslovno-stambeni objekt u Pruscu za koji nikada nije dobio građevinsku i upotrebnu dozvolu, itd.. Ovakvih primjera je mnogo i svi Selmanovi kadrovi su isti ili slični navedenim.
· U vremenskom periodu 2007-2011.godine, Kršeći Zakon o javnim Nabavkama, putem formalnih komisija trošio nenamjenski proračunska sredstava, putem svojih poslušnika podobnih ministara birajući  članove tenderskih komisija . Na taj način je  preko članova komisija izravno pogodovao pojedinim poduzećima  da dobiju poslove. Ta poduzeća  su najčešće bila u obiteljskom ili vlasništvu stranačkog simpatizera. Tajkunske firme poput "Teling doo" čiji je formalni vlasnik polupismeni Fuad Softić a stvarni Halid Genjac i Salko Selman, zatim "Kalex doo" Zenica, "Rudnici gipsa" Donji Vakuf redovno su uz ugovore za skoro svaki posao dobijale i anex-e ugovore bez prethodnih saglasnosti nadzornih organa ili izmjena tenderske specifikacije i na taj način ogromnim iznosima nanosila se šteta budžetima svih nivoa vlasti.  (Dokaz: Tenderska dokumentacija za put Stara Bila, Općina Travnik. Odluka Vlade bila je 450.000 KM, na tenderu su bile 2 ponude od kojih je najjeftinija iznosila 551.000 KM od tajkunske firme "Teling doo"  dakle 101.000 KM u odnosu na odluku Vlade. Umjesto poništenja tendera direktor Direkcije za ceste SBK Sulejman Bećirević, bivši predsjednik SDA Kiseljak i zet premijera Selmana, ipak potpisuje Ugovor o izvođenju radova a razliku namiruje iz sredstava Direkcije. Međutim, tu se priča ne završava već se donosi nekoliko anex-a ugovora tako da se vrijednost investicije povećava na skoro 1 milion KM. Sve ovo podržava i legalizira nadzorni organ Hadžić Dževad poznat po prijeratnim lopovlucima u D.Vakufu a poznatiji kao brat dr. Nedžada Hadžića bivšeg guvernera SBK i istaknutog kadra SDA.) Nije rijetka situacija da su se poslovi međusobno dogovarali kao i ponuđeni iznosi s ciljem da se izvuče sav novac planiram budžetom a razlika u odnosu na stvarnu vrijednost poslova dijelila lično ili dodijeljivala SDA za crne blagajne. 

· Po istom principu je postupano i u slučaju nabave novih vozila za potrebe MUP-a, premijer Selman  je  prilikom odabira najpovoljnijeg ponuđača na tenderu  a preko svojih utjecajnih ministara i podobnih članova komisije, a posebno za sve zaduženog ministra  MUP-a Sedžada Milanovića koji je umjesto firme Škoro iz Kiseljaka koja je više od 5 godina jeftino i pouzdano održavala policijska vozila odabrao firmu Buba Comerc a kao poklon za to dobio nov WV Polo koji mu je supruga vozila po G.Vakufu/Uskoplju jer joj ga je poklonio za godišnjicu braka ili rođendan. Nakon mog teksta u listu Dnevni Avaz auto je odjednom nestalo a supruga je nastavila voziti automobil Golf 5. Za plasiranje ove informacije u javnost ministar je podigao cijelu MUP SBK koji je imao zadatak da me uhapsi i zadrži u pritvoru što je i učinjeno. Međutim, kasnije je kantonalno tužilaštvo odbacilo sve navode protiv mene ali ne i pokrenulo istragu po ovom pitanju protiv ministra Milanovića. Brojni su primjeri zloupotreba u javnim nabavkama i ovu oblast je potrebno temeljito istražiti. 
· Sve nezakonite radnje pokušao je formalno pokriti Odlukama Vlade, pa tako za odabir najpovoljnijih ponuđača znalo se odlučivati po više puta, dok se ne odabere tajkunski ponuđač ili ne pokriju anex-i ugovora.

· Selmanu se na teret stavlja i krađe 8 automobila Vlade od kojih je jedno ukradeno njemu lično, zatim ministru Ždraloviću, ministru Lozančiću, načelniku Lendi itd. Iako se kradljivci znaju automobili nikada nisu nađeni, vraćeni niti je bilo tko po ovom pitanju odgovarao a budžetu je pričinjena šteta od preko 150.000 KM. (Dokaz: Zapisnici o krađi službenog vozila Vlade SBK, ispred kuće Salke Selmana)

· Zatim, nelegalna privatizacije Privrednog društva "Mlinpek doo" Bugojno. (Dokumentacija u prilogu iz koje se vidi da su nezakonitu privatizaciju "Mlinpeka" kao članovi Nadzornog odbora odradili upravo premijer Selman i Softić Fuad direktor često pominjane tajkunske firme "Teling" doo) 

· Nelegalno oduzimanje općinske imovine u režiji Salke Selmana koji je u ulozi predsjednika Komisije za dodjelu nekretnina umjesto da štiti interese općine nezakonito dijelio općinsku imovinu Zemljoradničkoj zadruzi "Travnik" čiji je osnivač i tako svoj ulog od 500 KM povećao na preko 200.000 KM. Na nezakonit način od Općine Travnik oduzeto je preko 20 atraktivnih prostora i dodijeljeno pomenutoj zadruzi a kasnije prodato za novac za koji nitko ne zna gdje je završio. Ovaj dio zaslužuje posebnu pažnu i po ovom pitanju je potrebno mnogo više vremena te Vam iz tih razloga stojim na raspolaganju. (Dokaz: Dokumenti o oduzimanju Doma u Mehuriću od Općine Travnik i njegova nezakonita dodjela Zemljoradničkoj zadruzi "Travnik") O ovoj problematici mngo informacija ima bivši direktor zadruge Mujo Husanović kojeg je upravo Selaman smijenio s te pozicije jer je bio predsjednik Nadzornog odbora zadruge. Član Nadzornog odbora zadruge Jahija Kadrić tvrdi da nikada nije pozvan na sjednicu niti zna bilo šta o ovom kriminalu.

· Selmanova impozantna imovina, kamuflažni krediti za njeno pokrivanje zaslužuju posebnu istragu jer je dosta svoje imovine knjižio na suprugu i sinove a dobar dio nje još nije prenio sa prodavača s ciljem da se ne sazna prva vrijednost njegovog enormnog bogatstva. Jedan dio imovine još uvijek ne može uknjižiti zbog nesređenog stanja u zemljišnim knjigama pa ovih dana vršit direktne pritiske na zaposlenike gruntovnog odjela u Općinskom sudu Travnik ali i pritiske preko Gorana Dujića predsjednika Općinskog suda za kojeg javno govori da mu je lični prijatelj. (Dokaz: Tri anonimna pisma koja su kružila Travnikom i po pitanju istih Tužilaštvo SBK nikad nije poduzelo istragu iako odgovorno tvrdim da su skoro svi njihovi navodi tačni, zatim dio ugovora koje sam lično kucao po njegovoj naredbi kao zaposlenik Kantonalnog odbora SDA a za koje znam da su realizirani. Kod ovih ugovora sa prodavcima je dogovarao mnogo manje iznose u ugovoru od stvarno plaćenih a preko komisije za procjenu je sređivao da komisija bez provjera prihvati iznose iz ugovora čime je pričinjena značajna šteta budžetu Općine Travnik.)

2. Sedžad Milanović,  aktualni ministar MUP-a u Vladi SBK/KSB; 
a) Izgubio je skoro sve sporove na sudu što dokazuje njegovu stručnost i sposobnost. Svjestan da zbog toga neće odgovarati i da on lično neće namiriti sredstva već budžet SBK najčešće je svjesno proizvodio sporove dijeleći nezakonite otkaze, uskraćivao  zaposlenicima prava iz radnog odnosa čime je namjerno u cilju demonstracije sile i moći utjeravao strah zaposlenicima. Na ovaj način je obavezan provesti više pravosnažnih  sudskih Presuda policijskim službenicima, kao i državnim službenicima i namještenicima,  oštetivši ih za iznos veći od 4 000 000 00 KM. 

b) U navedeno vrijeme obnašajući dužnost ministra MUP-a u Vladi, duži vremenski period Nezakonito zapošljavao osobe u administraciji MUP-a, i drugim organizaciskim jedinicama PU, PS i Odjelima administracije po općinama. Isključivo birajući podobne stranačke ljude, rodbinu svoju i ženinu, komšije i raspoređujući ih kao državne službenike i namještenike, te pripravnike koje je upošljavao ne raspisujući javni konkurs, tako ne poštujući  važeći Zakon o radu FBiH, niti Važeće Pravilnike, Kolektivni Ugovor, kao niti uzimajući u obzir Upozorenje Agencije za državnu službu FBiH. Jedan od slučajeva koje sam opisao je i zadnji prijem više pripravnika koji su dobili Rješenja o radu 15. 03. 2011. godine a upravo su danas zasnovali radni odnos. Po SBK kruže informacije da se nerijetko primaju i osobe koje imaju podebele policijske dosijee koji se potom sakriju a istrage obustavljaju iz razloga što te osobe trebaju štiti Milanovića i Selmana kad više ne budu obavljali funkcije. Potrebno je izvršiti provjeru svih uposlenih kako je naprijed navedeno u mandatu ministra Milanovića. Kada je riječ o državnim službenicima na isti način je vršeno nezakonito zapošljavanje kao i naprijed opisani pripravnici i u konkretnom slučaju, nabolje je izvršiti provjeru zapošljavanja svih državnih službenika i utvrditi nezakonitosti u Kadrovskoj službi MUP-a. Treba napomenuti da se nikada prilikom zapošljavanja nije poštivao Ustav Kantona, Zakon o unutarnjim poslovima, Pravilnik o unutrašnjoj organizaciji i sistematizaciji radnih mjesta MUP-a, kojim je regulirano da se mora poštivati popis stanovništva iz 1991. godine. 

c) Prema dopisu osobe Strukar Smaila iz Gornjeg Vakufa, Valice bb, koji je upućen MUP SBK na ruke Ministra Sedžada Milanovića, proizilazi da je Ministar Milanović bavio se nezakonitom prodajom vozila, kojima su bili krivotvoreni brojevi šasije te ista prodavao policajcu Alić Asefu iz istog sela, Bojkovac, vozilo marke Opel-Kadet te stričeviću Strukar Sabitu iz Valica vozilo Mercedes 190. Iz navedenog proizilazi da je Ministar Milanović počinio KD Zloupotrebe službenog položaja i ovlasti, u sticaju sa KD Krivotvorenje isprave a Strukar Smail je počinio KD Ucjene i Neprijavljivanje krivičnog djela. Dokaz: Dopis osobe Strukar Smajila
U vremenskom periodu 2004-2011.godine, kršeći Zakon o javnim Nabavkama, putem formalnih komisija  troši nenamjenski proračunska sredstava, putem svojih poslušnika u MUP-a podobnih članova raznih  komisija, kojim je uvijek na čelu Mekić Nail koji se enormno obogatio i čija se imovina također procjenjuje na oko 500 tisuća KM, te nezakonito uposlio svoju suprugu Mekić Edinu na poslove referenta za izdavanje putnih isprava u PS Busovača.  Na taj način je  preko članova komisija izravno pogodovao pojedinim poduzećima  da dobiju poslove. 
Udružio se u organiziranu grupu osoba po stranačkoj podobnosti za dogovor i činjenje kaznenih dijela. Ovakvim svojim postupcima dovodio druge u zabludu, oštetivši kantonalni proračun i zaposlenike kantonalnih organa uprave za još neutvrđeni iznos, a u cilju pribavljanja protupravne imovinske koristi za sebe i druge članove Vlade i stranke SDA, te se njegova vrijednost imovine procjenjuje na približno jedan milion KM od prosječnog građanina prije stupanja na poziciju Ministra MUP-a,

Zatim KD Zloupotrebe sl. položaja ministra, oko namještanja poslova braći i raznim malverzacijama i javnim nabavkama, KD Nezakonit prijem pripravnika u glavom rođaka, poznanika i stranačkih simpatizera, koje traje do današnjeg dana i u tehničkom mandatu ministra ne osvrćući se na Zakon i Odluku Skupštine SBK o zabrani primanja novih uposlenika.
KD Posluge u službi kada policiji ograničava MTS, gorivo i upotrebu vozila u službene svrhe, a istovremeno nezakonito vozi stranačku delegaciju SDA službenim vozilima MUP-a u Austriju na predizborne kampanje, čime bi počinio navedeno kazneno dijelo. Već duže vrijeme premijer Selman i ministar Milanović koriste službena vozila i za privatne potrebe a što se jasno može vidjeti pregledom i poređenjem putnih naloga i broja prijeđenih kilometara. Premijer Selman već 8 godina nema popunjeno mjesto vozača jer ga sam obavlja ili mu ga obavlja vozač Kantonalnog odbora Mirsad Nikšić kojem je Selman omogućio nezakonit otkup stana. Upravo je on osoba koja za premijera Selmana odrađuje najprljavije privatne poslove. On mu čak, održava i službena vozila Vlade Kantona iako nije njen zaposlenik i pored toga što to članom 8. Pravilnika o upotrebi službenih vozila zabranjeno. Sve ovo omogućava Amir Škandro kojeg je Selman imenovao za direktora Službe za zajedničke poslove iako je kadar Stranke za BiH jer mu je odan i poslušan.
Materijalne dokaze za ove navode treba tražiti u dokumentaciji MUP-a, i Vlade SBK/KSB, u Travniku, te saslušanjem odgovornih osoba za postupanje po zaprimljenoj prijavi u SKP MUP-a i Unutarnje kontrole Upravi Administracije MUP-a, 
Moj članak objavljen u Dnevnom Avazu, od 25. 09. 2010. god, Kako su se bogatili Salko Selman i njegovi ljudi je obuhvatio još puno drugih oblika kriminala i bogaćenja Selmana i ostalih članova grupe a dio možete vidjeti i na linku http://www.youtube.com/watch?v=v2KVgriGUmM

u prilogu emisije "60 minuta", koji sam  radio sa Avdom Avdićem i u kome sam javno izjavio da Selman suvereno vlada ovim Kantonom uzastopno dva mandata ili skoro cijelo desetljeće.  Za istog postoje osnovi sumnje za višestruke zloupotrebe službenog položaja i ovlasti, a koje se očituje i u nelegalnom dodjeljivanju koncesija za izgradnju mini HE od strane kantonalnih tijela vlasti i donesenih Odluka, Nuđenja dara, odnosno davanje mita u vrijeme predizborne kampanje za lokalne Izbore, te nezakonitog upošljavanja ljudi po rodbinskoj i stranačkoj pripadnosti. 

Posebno se uočavaju i zabrinjavaju Imovinski kartoni kantonalnih dužnosnika, odnosno njihovo enormno bogaćenje. Primjer imovinski karton ministra MUP-a S.Milanovića koji je za prvi mandat navodno uštedio 40 000 00 EUR-a, koja se na kraju drugog mandata procjenjuje da je dosegla vrijednost oko 1.000 000 00 KM. 
U drugom mom članku objavljenom u Dnevnom Avazu, od 03.11.09.2010.god, Ministar šalje policiju bivšem sekretaru SDA navodi se ponovna Zloupotreba službenog položaja i ovlasti ministra,kao i ne postupanje lokalne policije PS Travnik, te navodno dobivanje m/vozila marke POLO, odnosno činjenje KD Primanje dara ministra MUP-a S.Milanovića, od strane Auto kuće „Buba Comerc“iz Viteza.  Izvršenim samo djelomičnim provjerama navoda, kao i javnim pogovorom utvrdio sam da postoje osnovi sumnje da su navodi istiniti, te da je sporno vozilo poklonio supruzi Selmi Milanović za rođendan. 
Došao sam do provjerenih podatka da je MUP-a, i to baš u mandatu aktualnog ministra nabavljalo dva puta više m/vozila marke WV , tip POLO,  jednom obojena policijska, a drugi puta civilna vozila. Postoji osnova sumnje da je sporno vozilo platio sredstvima iz Proračuna zajedno s drugim vozilima ili pak preko uvećane cijenu održavanja i nabavljanja auto dijelova,od tada kod Auto kuće BUBA COMERC IZ Viteza, u čijem se servisu od kada, pa sve do danas održavaju službena vozila MUP-a, 

Potrebno je da se u toku vođenja ISTRAGE  obratiti posebna pozornost koliko je vozila stvarno i kad kupljeno, te gdje su sve i u koje organizacijske jedinice raspoređena. Materijalne dokaze i potrebitu dokumentaciju treba tražiti u Upravi Administracije MUP-a, poslovnim knjigama Auto kuće  Buba  Comerc, kao i Odjelu administracije PS G.Vakuf-Uskoplje, dosjeima registriranih vozila, kao i usporedbom računa firme “Škoro“ koji je održavao vozila prije Ugovora sa „Buba Comercom“, 

Čime bi ovim radnjama počinio KD Zloupotrebu Službenog položaja i ovlasti  iz Čl.383 KZ FBiH, u svezi KD Primanje dara i drugih oblika koristiiz čl.380. istog zakona.,kao i prisvajanje spornog vozila čime bi počinio KD Pronevjere u službi iz čl.384.KZ FBiH. 

U istom  novinskom članku još piše o Policijskim vozilima u predizbornoj kampanji SDA, odnosno istoj onoj stranci čije i sam ministar S.Milanović jedan od najutjecajniji članova. 

O ministrovim zloupotrebama  službenog položaja za tjedan dana prikupio sam toliko materijalnih dokaza koji ne dvosmisleno i sasvim jasno ukazuju da je čovjek vrh ledenog brijega, a posebno kada je u pitanju Organizirani kriminal. Počevši od javnih nabavki u MUP-a, namještanja tendera i dodjeljivanja poslova svome bratu, odnosno njihovoj zajedničkoj firmi „BH AUPLAST“, zatim nezakonita zapošljavanja su posebna priča, koje sve u miru treba istražiti. 

Čitav je niz i drugih krivičnih djela pomenutog dvojca ali i drugih ministara u Vladi SBK za šta posjedujem veliki broj dokaza koje zbog kratkoće vremena nisam uspio pripremiti. Zato Vam stojim na raspolaganju po svim pitanjima a sve s ciljem da se ovaj organizovani kriminal napokon završi i da mu se stane u kraj a da ovaj jadni i osiromašeni narod napokon bude oslobođen stega, pritisaka i nepravde.

Ispitivanje završeno u  20,35  sati 
Nakon što je svjedok pročitao zapisnik izjavljuje da nema primjedbi na sadržaj zapisnika te mu se uručuje kopija zapisnika.   
Zapisničar 

                   Istražitelj u Tužilaštvu
_______________                _________________                ______________  

